
բաղադրիչները և կշիռները, օբյեկտիվության, անաչառության և 

թափանցիկության ապահովման և բողոքարկման մեխանիզմները, որոնք 

միտված են ուսանողների գնահատման գործընթացի արդյունավետության 

ապահովմանը։ 

1.2.Սույն Ընթացակարգը մշակվել է «Կրթության մասին», «Բարձրագույն և 

հետբուհական մասնագիտական կրթության մասին» ՀՀ օրենքներին, 

«Բարձրագույն ուսումնական հաստատություններում ուսումնական գործընթացի 

կրեդիտային համակարգով կազմակերպման օրինակելի կարգի», «Շիրակի 

Մ.Նալբանդյանի անվան պետական համալսարան» հիմնադրամի (այսուհետ` 

Հիմնադրամ) կանոնադրությանը և ներքին իրավական այլ ակտերին 

համապատասխան: 

1.3.Բակալավրի առկա/հեռակա և մագիստրատուրայի առկա կրեդիտային 

համակարգով կրթական ծրագրերի դասընթացների արդյունքների 

գնահատումը կատարվում է ուսանողների՝ կրթական ծրագրի 

առարկայական վերջնարդյունքներով սահմանված գիտելիքների, 

կարողությունների և հմտությունների ձեռքբերման աստիճանը որոշելու 

նպատակով՝ առաջնորդվելով գնահատման օբյեկտիվության, 

անաչառության և թափանցիկության սկզբունքներով։ 

 

2. ԳՆԱՀԱՏՄԱՆ ՏԵՍԱԿՆԵՐԸ ԵՎ ՁԵՎԵՐԸ  

 

2.1.Հիմնադրամում, ըստ նպատակի, կիրառվում է ուսանողների գնահատման 

երկու տեսակ՝ 

• Ձևավորող գնահատում, որն արտահայտում է ուսանողի՝ տվյալ պահի 

անհատական ուսումնական ձեռքբերումների համեմատությունը նրա 

նախկին ձեռքբերումների հետ։ Ձևավորող գնահատումը կարող է 

իրականացվել դասախոսի և ուսանողների (ինքնագնահատում, 

փոխադարձ գնահատում և այլն) կողմից։ Ձևավորող գնահատում 

իրականացնելիս միավոր չի նշանակվում։ 



 

• Միավորային գնահատում, որի նպատակն է ՄԿԾ-ի և դասընթացի 

վերջնարդյունքներով սահմանված ուսումնական ձեռքբերումների 

գնահատումը։ Միավորային գնահատման հիմքի վրա ձևավորվում են 

ուսանողի միջին որակական գնահատականը (ՄՈԳ) և վարկանիշային 

միավորը (ՎՄ)։ Հիմնադրամում միավորային գնահատումը կատարվում է 

հարյուրմիավորային սանդղակով: Դրական գնահատականի շեմ 

սահմանվում է 40 միավորը (Հավելված 1): 

2.2.Հիմնադրամում գնահատումն իրականացվում է ուսումնական պլանով 

նախատեսված հետևյալ ձևերով՝  

• գրավոր՝ ստուգողական աշխատանք, անհատական աշխատանք, թեստ` 

(ըստ անհրաժեշտության, օտար լեզուների դեպքում թեստերը կարող են 

ներառել նաև բանավոր բաղադրիչ), 

• բանավոր, 

•  ցուցադրույթ («Դեկորատիվ կիրառական արվեստ» կրթական ծրագրի 

համար),  

• նորմատիվների հանձնում («Նախական զինվորական 

պատրաստություն», «Ֆիզիկական դաստիարակություն և 

սպորտային մարզումներ» կրթական ծրագերի համար):  

2.3.Հիմնադրամում գնահատումն իրականացնելու համար կիրառվում են 

գնահատման հետևյալ հասկացությունները՝ 

• ստուգում 1, 

• ստուգում 2, 

• ամփոփիչ ստուգում, 

• լուծարք: 

2.4.Հիմնադրամում ուսանողների գնահատման համակարգն ունի 

գնահատման և նշագրման հստակ ու հրապարակված չափանիշներ: 

Բազմագործոնային (վերջնական) գնահատականը ձևավորվում է երկու, 

երեք, չորս գործոնների հիման վրա` համապատասխան կշիռներով (տե´ս 

«Գնահատման բաղադրիչները և կշիռները» բաժինը): 



 

 

3. ԳՆԱՀԱՏՄԱՆ ԳՈՐԾԸՆԹԱՑ 

 

3.1.Հիմնադրամում ուսումնառության արդյունքների ստուգումներն 

իրականացվում են ուսումնական տարվա մեկնարկից առաջ մեկ շաբաթվա 

ընթացքում ՇՊՀ-ի Ռեկտորատի կողմից հաստատված ժամանակացույցով։  

3.2.Յուրաքանչյուր կրթական ծրագրի առկա ուսուցման համար ուսումնական 

կիսամյակի մեկնարկի 5-րդ շաբաթում, հեռակա ուսուցման համար՝ 3-րդ 

շաբաթում ֆակուլտետի դեկանի կողմից կազմվում և հաստատվում է 

ուսումնառության արդյունքների ստուգումների համար առանձին 

ժամանակացույց, որը վավերացվում է Ուսումնամեթոդական գործընթացի 

կառավարման կենտրոնի (այսուհետ՝ ՈՒԳԿԿ) կողմից։ ժամանակացույցն 

իր մեջ ներառում է տեղեկատվություն՝ 1-ին, 2-րդ և ամփոփիչ 

ստուգումների, դրանց արդյունքների ամփոփման, լուծարային փուլերի 

անցկացման, ինչպես նաև լուծարքներն իրականացնող հանձնաժողովների 

վերաբերյալ։ 

3.3. ԲԱԿԱԼԱՎՐԻ ԱՌԿԱ  ՈՒՍՈՒՑԱՆ  ԿՐԹԱԿԱՆ ԾՐԱԳԻՐ 

 

3.3.1. Հիմնադրամում բակալավրի առկա ուսուցման համակարգում 

ուսումնական տարվա տևողությունը քառասուն շաբաթ է, որից ութ 

շաբաթը տրամադրվում է քննաշրջաններին։ Յուրաքանչյուր 

կիսամյակում ուսումնառության արդյունքների ստուգումներին 

հատկացվում է չորս շաբաթ:  

Առաջին ստուգումը կազմակերպվում է ուսումնական կիսամյակի 9-րդ 

շաբաթում՝ մեկ շաբաթ տևողությամբ: Հիմնական քննաշրջանը  

կազմակերպվում է ուսումնական գործընթացի ավարտից հետո՝ երեք 

շաբաթ տևողությամբ։ 

Ստուգումների ընթացքում դասապրոցես չի կազմակերպվում։  

3.3.2. Կախված դասընթացին հատկացված ժամաքանակից՝ գնահատումն 



 

իրականացվում է հետևյալ տարբերակներով.  

ա) Ուսումնական կիսամյակում շաբաթական լսարանային 4 և ավելի 

ժամ ծանրաբեռնվածություն ունեցող դասընթացներից 

անցկացվում է երկու ստուգում։ 

բ) Ուսումնական կիսամյակում շաբաթական լսարանային 3 ժամ 

ծանրաբեռնվածություն ունեցող մասնագիտական դասընթացներից 

անցկացվում է երկու ստուգում, որոնցից առաջինը՝ անհատական 

աշխատանք։  

 գ) Ուսումնական կիսամյակում շաբաթական լսարանային առնվազն 2 

ժամ ծանրաբեռնվածություն ունեցող հատուկ մասնագիտական 

դասընթացներից անցկացվում է մեկ ամփոփիչ ստուգում։ 

դ) Ավարտական կուրսերում, անկախ ուսումնական կիսամյակում 

դասընթացի ունեցած շաբաթական լսարանային 

ծանրաբեռնվածությունից, իրականացվում է մեկ ստուգում: 

3.3.3. Ամփոփիչ ատեստավորումը կազմակերպվում է ըստ հաստատված 

ժամանակացույցի։ 

3.3.4. Հաճախումները՝ որպես բազմագործոնային գնահատման գործոն, 

ներառված են բակալավրի առկա համակարգի կրթական ծրագրերով 

ուսումնառողների գնահատման համակարգում:  

3.3.5. Ընթացիկ ակտիվությունը՝ որպես բազմագործոնային գնահատման 

գործոն,  գնահատվում է ուսումնական կիսամյակի վերջում 

հարյուրմիավորանոց սանդղակով՝ սեմինար, գործնական, լաբորատոր 

պարապմունքների և դասընթացի վերջնարդյունքների գնահատականների 

միջին թվաբանականով: Այն դասընթացների համար, որոնց շրջանակում 

ուսումնական պլանով նախատեսված է պրակտիկա, ընթացիկ 

ակտիվությունը ձևավորվում է կիսամյակային սեմինար, գործնական, 

լաբորատոր պարապմունքների, դասընթացի վերջնարդյունքների 

գնահատականների և պրակտիկայի հաշվետվության գնահատականի միջին 



 

թվաբանականով: 

Ընթացիկ ակտիվության միավորը հիմնական քննաշրջանից առաջ 

դասամատյանում ամրագրվում է առանձին սյունակով:  

Այս գործընթացի վերահսկողությունն իրականացնում է ֆակուլտետի 

դեկանը/Ռազմական ամբիոնի պետը: 

3.3.6. Առկա ուսուցման համակարգի ուսանողներն ուսումնառության 

արդյունքների՝ ստուգումների հաստատված ժամանակացույցի մասին 

տեղեկացվում են Հիմնադրամի կայքէջից, դեկանատի 

հայտարարությունների տախտակից և/կամ էլեկտրոնային 

հաղորդակցման միջոցներով ուսումնական  կիսամյակի 5-րդ 

շաբաթվա ընթացքում, իսկ հեռակա ուսուցման համակարգի 

ուսանողները՝ 3-րդ շաբաթվա ընթացքում: 

3.3.7. Ուսումնառության արդյունքների ստուգումների 

հարցաշարերը/հանձնարարականները/առաջադրանքները կազմվում 

են դասընթացի վերջնարդյունքներին համապատասխան՝ 

դասավանդող դասախոսի կողմից, ուսումնական  կիսամյակի առաջին 

շաբաթվա ընթացքում քննարկվում են ամբիոնի նիստում և 

հաստատվում ամբիոնի վարիչի կողմից: 

3.3.8. Ուսումնառության արդյունքների ստուգումների 

հարցաշարերը/հանձնարարականները/առաջադրանքները՝ 

համապատասխան կշիռներով, հարցատոմսերի, թեստերի և այլնի 

նմուշները ուսանողներին տրամադրվում են ստուգումների 

անցկացումից առնվազն տասը օր առաջ:  

Այս գործընթացը համակարգում է ամբիոնի վարիչը, 

վերահսկողությունն իրականացնում է ուսումնական խորհրդատուն: 

3.3.9. Անհատական/ստուգողական աշխատանքների թեմաները 

ուսանողներին տրամադրվում են ուսումնական կիսամյակի սկզբում` 

երկու շաբաթվա ընթացքում:  



 

Այս գործընթացը համակարգում է ամբիոնի վարիչը, 

վերահսկողությունն իրականացնում՝ ուսումնական խորհրդատուն: 

3.3.10. Ուսումնառության արդյունքների բանավոր ստուգումների, 

ցուցադրույթների, նորմատիվների հանձնումների դեպքում 

արդյունքների վերաբերյալ տեղեկությունն ուսանողներին 

տրամադրվում է ստուգումների անցկացման պահին/օրը:   

Ստուգումների արդյունքները մուտքագրվում են Ուսանողների 

ակադեմիական տվյալների բազա բողոքարկման ժամկետի ավարտից 

հետո:  

3.3.11. Ուսումնառության արդյունքների գրավոր ստուգումների դեպքում 

արդյունքների վերաբերյալ տեղեկությունն ուսանողներին 

տրամադրվում է երեք աշխատանքային օրվա ընթացքում: Գրավոր 

ստուգումների արդյունքների ամփոփման համար դասախոսի կողմից 

քննության երրորդ օրը՝ մինչև միավորների՝ Ուսանողների 

ակադեմիական տվյալների բազա մուտքագրումը հանդիպում է 

կազմակերպվում ուսանողների հետ, որի ժամանակ քննարկվում, 

հիմնավորվում և հրապարակվում են ստուգումների արդյունքները:  

Ստուգումների արդյունքները մուտքագրվում են Ուսանողների 

ակադեմիական տվյալների բազա բողոքարկման ժամկետի ավարտից 

հետո:  

3.3.12. Ստուգումների վերջնական արդյունքները ֆակուլտետի գործավարի 

կողմից, ով նաև դրանք Ուսանողների ակադեմիական տվյալների 

բազա մուտքագրողն է, փակցվում են ֆակուլտետի 

հայտարարությունների տախտակներին և/կամ էլեկտրոնային 

հաղորդակցման միջոցներով տրամադրվում են ուսանողներին։  

Այս գործընթացի վերահսկողությունն իրականացնում է ֆակուլտետի 

դեկանը/ռազմական ամբիոնի պետը: 

3.3.13. Գրավոր ստուգումների ժամանակ ուսանողներին հատկացվում է 120 



 

րոպե։ 

3.3.14. Բանավոր ստուգումների ժամանակ յուրաքանչյուր ուսանողի 

պատասխանի համար հատկացվում է նվազագույնը 15 րոպե։  

3.3.15. Ուսումնառության արդյունքների ստուգումների անցկացման 

ընթացքում արգելվում է թեստերի, հարցատոմսերի, 

առաջադրանքների փոխանակումը, բջջային հեռախոսներից կամ 

կապի այլ միջոցներից օգտվելը, արտագրելը։ Խախտումների 

հայտնաբերման դեպքում ուսանողի աշխատանքը ճանաչվում է 

անվավեր և գնահատվում է զրո միավոր, ինչի մասին դասախոսը նշում 

է կատարում ամփոփաթերթի վրա: 

3.3.16. Գրավոր ստուգումների տետրերը, թեստերը և այլն պահվում են 

ֆակուլտետում ընթացիկ քննաշրջանի ավարտից հետո մեկ ամիս:  

3.3.17. Դրական գնահատված դասընթացի ստուգման վերահանձնում չի 

թույլատրվում: 

3.3.18. 1-ին, 2-րդ և ամփոփիչ ստուգումների կրկնակի կազմակերպում 

իրականացվում է ուսանողի հարգելի* բացակայության դեպքում` 

ուսանողի դիմումի հիման վրա՝ դեկանի համաձայնությամբ, եթե 

ներկայացվում է բացակայությունը հիմնավորող փաստաթուղթ: 1-ին 

ստուգումից հարգելի բացակայության դեպքում կրկնակի ստուգումը 

կարող է կազմակերպվել քննական գործընթացից դուրս` 1-ին 

ստուգումից հետո, իսկ 2-րդ և ամփոփիչ ստուգումների հարգելի 

բացակայության դեպքում, անկախ ձևավորված բազմագործոնային 

(վերջնական) դրական գնահատականից, մինչև ընթացիկ քննաշրջանի 

ավարտը։  

*Հարգելի բացակայությունը սահմանվում է Հիմնադրամի հերքին 

կարգապահական կանոններով։ 

3.3.19. Ակադեմիական պարտքերի մարումն իրականացվում է ըստ 

հաստատված ժամանակացույցի և ուսումնական պլանով 



 

նախատեսված ստուգումների համար սահմանված ձևի:  

Լուծարային շրջանում ուսանողը կարող է հանձնել 1-ին, 2-րդ,  

ամփոփիչ ստուգումները: 

3.3.20. Ակադեմիական պարտքերի մարման ընթացքում՝ կիսամյակային 

հիմնական քննաշրջանի արդյունքների ամփոփումից հետո և 1-ին, 2-

րդ  լուծարքների միջև ընկած ժամանակահատվածում իրականացվում է 

մասնագիտական խորհրդատվություն՝ ուսումնական խորհրդատուների 

համակարգմամբ:  

3.4. ԲԱԿԱԼԱՎՐԻ ՀԵՌԱԿԱ ՈՒՍՈՒՑԱՆ ԿՐԹԱԿԱՆ ԾՐԱԳԻՐ 

 

3.4.1. Բակալավրի հեռակա ուսուցման համակարգում ուսումնական տարվա 

տևողության քառասուն շաբաթից տասը շաբաթը տրամադրվում է 

ուսումնական պարապմունքներին, իսկ երեսուն շաբաթը` 

արտալսարանային աշխատանքներին և քննաշրջաններին: 

Յուրաքանչյուր կիսամյակում ուսումնառության արդյունքների 

ստուգումներին հատկացվում է չորս շաբաթ:  

3.4.2. Ուսումնառության արդյունքների ստուգումը կատարվում է հետևյալ 

կերպ. բազմագործոնային (վերջնական) գնահատականը ձևավորվում է 

երկու գործոնի հիման վրա` համապատասխան կշիռներով (տե´ս 

«Գնահատման բաղադրիչները և կշիռները» բաժինը): 

3.4.3. Ուսումնառության արդյունքների ստուգման գործոններից մեկը 

ստուգողական աշխատանքն է, որի թեմաները հեռակա ուսուցման 

ուսումնական գործընթացի մեկնարկի առաջին երկու շաբաթների 

ընթացքում տրվում են ուսանողներին: Ստուգողական 

աշխատանքների հանձնումը և ներկայացումը կատարվում է ըստ 

հաստատված ժամանակացույցի: 

 

3.5.ՄԱԳԻՍՏՐՈՍԻ ԱՌԿԱ ՈՒՍՈՒՑԱՆ ԿՐԹԱԿԱՆ ԾՐԱԳԻՐ 

 



 

3.5.1. Հիմնադրամում մագիստրոսի առկա ուսուցման համակարգում 

ուսումնական տարվա տևողության քառասուն շաբաթ է, որից ութ 

շաբաթը տրամադրվում է քննաշրջաններին։ Յուրաքանչյուր 

կիսամյակում ուսումնառության արդյունքների ստուգումների 

իրականացմանը հատկացվում է չորս շաբաթ։ 

3.5.2. Մագիստրոսի կրթական ծրագրով ուսումնառության արդյունքների 

ստուգումը կատարվում է հետևյալ կարգով. բազմագործոնային 

(վերջնական) գնահատականը ձևավորվում է համապատասխան 

կշիռներով երկու գործոնի հիման վրա: Առանձին գործոն է 

անհատական աշխատանքի կատարումը: (տե´ս «Գնահատման 

բաղադրիչները և կշիռները» բաժինը): 

3.5.3. Անհատական աշխատանքների հանձնումը և ներկայացումը 

կատարվում է ըստ հաստատված ժամանակացույցի: 

 

 

4. ԳՆԱՀԱՏՄԱՆ ԲԱՂԱԴՐԻՉՆԵՐԸ ԵՎ ԿՇԻՌՆԵՐԸ 

 

Կրեդիտային կրթական ծրագրով բազմագործոնային (վերջնական) 

գնահատականը ձևավորվում է երկու, երեք, չորս գործոնների հիման վրա` 

համապատասխան կշիռներով. 

4.1. ԲԱԿԱԼԱՎՐԻ ԱՌԿԱ /ՀԵՌԱԿԱ ՈՒՍՈՒՑԱՆ ԿՐԹԱԿԱՆ ԾՐԱԳՐԵՐ 

 

Երեք գործոնի դեպքում (առկա)` 

• հաճախումներ` 10 

• ընթացիկ ակտիվություն` 30 

• ամփոփիչ ստուգում`60 

  

Չորս գործոնի դեպքում (առկա)` 



 

• հաճախումներ`10 

• ընթացիկ ակտիվություն`30 

•  ստուգում 1` 30 

• ստուգում 2` 30 

 

Չորս գործոնի դեպքում (առկա)` 

• հաճախումներ`10 

• ընթացիկ ակտիվություն`30 

•  անհատական աշխատանք` 30 

• ամփոփիչ ստուգում` 30 

 

Երկու գործոնի դեպքում (հեռակա)` 

• ընթացիկ ակտիվություն` 40 

• ամփոփիչ ստուգում`60 

 

4.2.ՄԱԳԻՍՏՐՈՍԻ ԱՌԿԱ ՈՒՍՈՒՑԱՆ ԿՐԹԱԿԱՆ ԾՐԱԳԻՐ 

 

Երկու գործոնի դեպքում` 

• Անհատական աշխատանք` 40 

• ամփոփիչ ստուգում`60 

 

5. ԳՆԱՀԱՏՄԱՆ ՕԲՅԵԿՏԻՎՈՒԹՅԱՆ, ԱՆԱՉԱՌՈՒԹՅԱՆ ԵՎ 

ԹԱՓԱՆՑԻԿՈՒԹՅԱՆ ԱՊԱՀՈՎՄԱՆ ՄԵԽԱՆԻԶՄՆԵՐ 

 

5.1.Հիմնադրամը գնահատման օբյեկտիվությունը, անաչառությունը և 

թափանցիկությունը ապահովում է գնահատման գործընթացի ճկունությամբ, 

սուբյեկտիվության գործոնի նվազեցման մեխանիզմների կիրառմամբ։  

5.2.Գնահատման գործընթացի բարելավման շրջափուլի տևողությունը մեկ 



 

ուսումնական տարի է։ Գնահատման գործընթացի բարելավման ոլորտները 

բացահայտելու համար հիմք են հանդիսանում գործընթացի մասնակիցներից 

ստացված վերլուծությունների արդյունքները և առաջարկները. 

• յուրաքանչյուր ուսումնական տարվա ավարտին գնահատման ձևերի և 

առարկայական վերջնարդյունքների համապատասխանության մասին 

վերլուծություններ՝ կատարված ՄԿԾ մեթոդական խորհրդի կողմից,   

• Հիմնադրամի Որակի ապահովման բաժնի կողմից ուսանողների շրջանում 

իրականացվող «ՊԴ կազմի մասնագիտական, մանկավարժական և 

կազմակերպչական կոմպետենցիաների գնահատման», ՊԴ կազմի շրջանում՝  

«Դասախոսի մասնագիտական, մանկավարժական և կազմակերպչական 

կոմպետենցիաների զարգացման կարիքների գնահատման»  

(ինքնագնահատման) հարցումների արդյունքների վերլուծություն ՄԿԾ 

մեթոդական խորհրդի կողմից,  

• ֆակուլտետի խորհրդում յուրաքանչյուր կիսամյակի ավարտին դեկանի 

կողմից ՄԿԾ-ների ուղղությամբ գնահատման գրանցված արդյունքների 

ամփոփումը՝ հիմք ընդունելով ուսումնական խորհրդատուների 

վերլուծությունները, 

5.3.Գնահատման բարելավման արդյունքում կարող են փոխվել.  

• գնահատման ձև/եր/ը (գրավոր, բանավոր),  

• գնահատումն իրականացնող/ներ/ը,  

• գնահատման սանդղակները/ռուբրիկները,  

• և այլն։  

5.4.Գնահատման բարելավման առաջարկությունները՝ քննարկված և հաստատված 

ամբիոնի նիստում, ներկայացվում են ՈՒԳԿԿ։ Վերջինս, դրանք 

ուսումնասիրելով, կարող է ներկայացնել Հիմնադրամի Գիտական 

խորհրդի քննարկմանն ու հաստատմանը: 

5.5.Անանուն ստուգումը՝ որպես գնահատման համակարգի օբյեկտիվությունն 

ապահովող գործիք, ուսումնական կիսամյակի ընթացքում կարող է 

իրականացվել ակադեմիական խմբի/կուրսի մոտ մեկ մասնագիտական և 



 

համահամալսարանական  դասընթացներից՝ ծածկագրված տետրերով։  

5.6.Եթե ակադեմիական խմբի/կուրսի մոտ անանուն ստուգումների արդյունքների 

միջին առաջադիմության և մասնագիտական/համահամալսարանական  մյուս 

դասընթացների միջին առաջադիմության տարբերությունը գերազանցում է 

30%-ը, ապա հաջորդ կիսամյակում նույն ակադեմիական խմբի/կուրսի մոտ ևս 

մեկ դասընթացից կազմակերպվում է անանուն ստուգում։ Արդյունքների 

նույնպիսի պատկերի դեպքում տվյալ կուրսի մոտ բոլոր դասընթացներից 

գրավոր ստուգումները  հաջորդիվ անցկացվում են անանուն։  

5.7.Ակադեմիական խմբի/կուրսի մոտ տվյալ դասընթացից 90 և ավելի միավոր 

ընդհանուր առաջադիմության արդյունքի գրանցման դեպքում իրականացվում 

է մնացորդային գիտելիքի ստուգում։  

5.8.ՈՒԳԿԿ-ի առաջարկությամբ յուրաքանչյուր  ակադեմիական խմբի/կուրսի մոտ 

ամենաբարձր և ամենացածր արդյունքներ գրանցած աշխատանքները կարող 

են ենթարկվել կրկնակի ստուգման:  

 

6. ԲՈՂՈՔԱՐԿՄԱՆ ԿԱՐԳ 

 

Ուսանողը կարող է բողոքարկել բազմագործոնային գնահատման  բոլոր 

բաղադրիչների (ակտիվություն, անհատական աշխատանքի ստուգում, 

ստուգում 1, ստուգում 2, ամփոփիչ ստուգում) արդյունքները: 

6.1. Բանավոր ստուգման արդյունքների վերաբերյալ ուսանողը կարող է 

բողոքարկել քննության օրը՝ քննության պահին՝ իր բանավոր բողոքը 

հայտնելով քննող դասախոսին և դեկանին՝ մինչև քննասենյակից դուրս 

գալը։ Բանավոր բողոքի քննարկմանը մասնակցում են քննող դասախոսը, 

համապատասխան ամբիոնի վարիչը, ըստ անհրաժեշտության՝ այլ 

դասախոս և դեկանը: Բողոքարկման արդյունքի վերաբերյալ 

անհամաձայնության դեպքում ուսանողը գրավոր բողոք-դիմում է 

ներկայացնում Հիմնադրամի ռեկտորին: 



 

6.2. Գրավոր բողոք-դիմումի քննարկման համար Հիմնադրամի ռեկտորի 

հրամանով կազմվում է հանձնաժողով, որի կազմում ընդգրկվում են 

ամբիոնի վարիչը (եթե բողոքարկումը վերաբերում է ամբիոնի վարիչի 

դասընթացի գնահատմանը՝ ՄԿԾ պատասխանատուն), ամբիոնի այլ 

դասախոս, ամբիոնի որակի ապահովման համակարգողը և ֆակուլտետի 

գործավարը՝ որպես հանձնաժողովի քարտուղար՝ առանց ձայնի 

իրավունքի: Հանձնաժողովի նախագահն ի պաշտոնե այն ֆակուլտետի 

դեկանն է, ում կողմից ղեկավարվող ֆակուլտետում թողարկվում է այն 

կրթական ծրագիրը, որի ուսանողը բողոք-դիմում է ներկայացրել: 

Հանձնաժողովը քննարկում է ուսանողի նույն 

առաջադրանքի/հանձնարարականի պատասխանը։  

6.3. Բողոքարկման արդյունքում գնահատականը որոշվում է հանձնաժողովի 

յուրաքանչյուր անդամի կողմից նշանակված գնահատականների միջին 

թվաբանականով:  

6.4. Ընդունված որոշման վերաբերյալ կազմվում է արձանագրություն, որը 

վավերացվում է հանձնաժողովի անդամների կողմից: Ընդունված 

որոշմանը հանձնաժողովի որևէ անդամի անհամաձայնության դեպքում 

նրա գրավոր հատուկ կարծիքը կցվում է արձանագրությանը: 

6.5. Գրավոր ստուգման արդյունքները ուսանողը կարող է բողոքարկել 

դասախոսի կողմից ստուգման արդյունքների հրապարակման նպատակով 

կազմակերպված հանդիպման ընթացքում՝ նույն սկզբունքով, ինչ բանավոր 

ստուգման արդյունքների բողոքարկումը։  

6.6. Բողոքարկման արդյունքների մասին իրազեկվում են բողոքարկող 

ուսանողը և ակադեմիական խմբի/կուրսի մյուս ուսանողները: Իրազեկումից 

հետո միայն միավորը մուտքագրվում է Ուսանողների ակադեմիական 

տվյալների բազա: 

 

7. ԵԶՐԱՓԱԿԻՉ ԴՐՈՒՅԹՆԵՐ 

 



 

7.1.Սույն Ընթացակարգը, վերջինիս մեջ առաջարկվող փոփոխություններն ու 

լրացումները հաստատում է Համալսարանի Գիտական խորհուրդը: 

7.2.Սույն Ընթացակարգն ուժի մեջ է մտնում 2024-2025 ուսումնական տարվանից:



 

 

Հավելված 1 

ԳՆԱՀԱՏՄԱՆ ՍԱՆԴՂԱԿԸ ԵՎ ՆՇԱԳՐՈՒՄԸ 

 

Գնահատման 
նշագրումը 

ՇՊՀ-ի  
միավորային 

գնահատական 

Գնահատականը 

A+ 96-100 

Գերազանց A 91-95 

A- 86-90 

B+ 81-85 

Լավ B 76-80 

B- 71-75 

C+ 66-70 

Բավարար C 61-65 

C_ 40-60 

D Մինչև 39 Անբավարար 

 

 

 

 

  



 

 

Հավելված 2 

 

Հաճախումներ 

Ուսանողի hաճախումների տոկոսը որոշվում է հետևյալ բանաձևով.  

   hաճախումների  % =
𝒙−𝒚

𝒙
𝟏𝟎𝟎%, եթե 𝑦 ≤

𝑥

2
   (տե՛ս օրինակ 1-ը) 

  hաճախումների %=0, եթե  𝑦 ≥
𝑥

2
  (տե՛ս օրինակ 2-ը), որտեղ x –ը 

դասընթացի լսարանային ժամաքանակն է, y-ը` բացակայությունների 

ժամաքանակը: 

Օրինակ 1) Դասընթացի ժամաքանակ - 64 ժամ, 

  բացակայություն - 20 ժամ, 

  hաճախումների % =
64−20

64
100% ≈ 69% 

Օրինակ 2) Դասընթացի ժամաքանակ - 64 ժամ, 

  բացակայություն - 40 ժամ, 

                    hաճախումների  % = 0%   

/բացակայությունը գերազանցում է դասընթացի լսարանային ժամերի 50% -ը, 

հետևաբար hաճախումներ 0 % է/ 

 

 

 


